
Gwamnatin Kasar Amirka ta bayar da rahotonta, game da Harkokin ‘Yancin Dan
Adam na 2012 A Kasa, ranar Jumma’a 19 ga watan Afrilu. A cikin shekaru fiye da
30, tun lokacin da Majalisar Kasar Amirka ta tilasta a fara bayyana irin wannan
rahoton, ya zamo wa gwamnatoci da Kungiyoyin gwamnatocin da masana da ‘yan
jaridu da masu fafitika da sauransu, tilas, a matsayin wani mizani na auna
sharuddan ‘yancin dan adam, a fadin duniya. Rahotannin na bayar da damar yaba
wa duk wani ci gaban da aka samu, idan ya zama dole, na bayyana irin galabar da
aka samu.

Mutunta ‘yancin dan adam, ba yammacin turai ba ne, ya bullo da shi, ko kuma
wani abinda ya shafi Kasar Amirka, kadai, wata shimfida ce ta samar da zaman
lafiya da kwanciyar hankali, a ko’ina. Kamar yadda Sakataren Gwamnati Kerry ya
bayyana, kwanan nan, “Tarihi ya nuna cewa, Kasashen dake da tunanin mutuntawa
da kuma aiwataar da sharuddan irin wannan ‘yancin, sun fi samun zaman lafiya, da
kuma Karin wadata, Kwarai, dangane da amfana da basirar jama’arsu, ko game da
KirKire-KirKire, da gaggauta samun ci gaba, a harkokin kasuwanci, kazalika, sun fi
zama ma na abokan hulda, na dogon lokaci.”

Nijeriya na da abokai da aminai, da suka sadaukar da kawunansu, a Kasar ta
Amirka. Kamar dai ga kowane aboki, muna murnar irin matakan da ku ke dauka,
da kuma batutuwan da ake yi, da zarar wani koma-baya ya faru.

A cikin shekaru uku, da na ke jakadan Kasar Amirka, a wannan gawurtattar Kasar,
na shaida ci gaba, a fannin ‘yancin dan adam, kamar dai ingantaccen zaben da aka
yi, a tarihin Kasar, a 2011; da mayar da hankali ga sasanta yankin Arewa; da sanya
hannu ga Dokar ‘Yancin Watsa Labaru; da kuma marhabin da Kodarin da

Majalisar Wakilai ta Kasa ke yi, wajen kula da al’amurran tsaro da cin hanci da
rashawa, ciki har da umurnin da ta bayar, kwanan nan, na da a binciki irin kisan-
gillar da ‘yan sanda ke ta aikatawa. Amma, duk da wannan himmar, Nijeriya na ci
gaba da fuskantar mummunar Kalubalar keta ‘yancin dan adam, ciki har da dabi’ar
nan ta ci gaba da kawar da kai ga wadanda suka aikata irin wannan ta’asar.

Irin wadannan tashe-tashen hankulan dake faruwa, a kullum, na damun ‘yan
Nijeriya, a kowane rukuni. Muna tir da irin hare-haren da masu tsauraran ra’ayin,
da ake kira Boko Haram ke kai wa, wadanda ke shafar bayin Allah, farar hula.
Kowane mutum, ko wata Kungiyar dake amfani da tashin hankali, dole a yi ma ta
ladabi. Wannan kuwa ya hada da jami’an tsaron da za su yi bayani, game da
ta’asar da suke tabkawa, ba bisa Ka’ida ba. Mun kuma damu, matuka, game da
rahotannin kisan-gillar, da tsaro ba bisa Ka’ida ba, da kuma lalata dukiyoyin da
jami’an tsawo ke yi. Irin wannan dabi’ar ke haddasa wani rashin yarda, da cutar da
jama’ar da jami’an tsaron suka yi alkawarin za su kare. Muna roKon gwamnatin
Nijeriya, da ta bincika rahotannin wuce-gona da irin da jami’an tsaron ke yi, ta
kuma dauki tsatstsauran matakin gurfanar da wadanda ka samu da hannu. Yayinda
Kasar Amirka ta amince da irin matakan da jami’an tsaron Nijeirya suka dauka, na
yaKar kangararrun ‘yan ta’adda, to, dole, mu lura cewa, hakalinmu da Kwazonmu,
wajen kasancewar hanya mafi a’ala, ta kawar da tashin hankali da kuma yaKI, har
abada. Kuma babban sharadi shine, dole, jami’an tsaron Kasa su kare ‘yan Kasa,
hakKin gwamnatin Nijeriya ne, ta bayar da harkokin tsawo ga jama’ar Nijeriya,
kuma ta kasance babbar abokiyar hulda, a wannan fannin ga Kasar Amirka.

Gwamnatin Nijeriya ta bullo da gangami, da dama, game da yaKar cin hanci da
rashawa, ta kuma Karfafa cibiyoyin magance cin hancin da rashawa, bisa ga
kyakkyawan tafarkin da Kasar Amirka za ta yaba. Nijeriya na bukatar ta dara
Kaimi, amma, wajen magancewa da kuma fuskantar wannan al’amarin. Cin hanci
da rashawa, a Nijeriya, na karkatar da kudade da ake gina hanyoyi da asibitoci, da
kuma wadata kayayyakin kyautata jin dadin rayuwar da za su kyautata harkokin
kasuwanci, da janyo hankalin zuba jarurrukan Kasashen waje, da kuma samar da
ayyuka.

Asali ma, cin hanci da rashawa ne, musabbabin hauhawar aikata laifuka da
ta’addanci, wajen KirKiro da Katanga tsakanin ayyukan halas na tattalin arziki.
Idan har ta far wa cin hanci da rashawa, Nijeriya za ta kawar da wasi-wasin da ake
yi, na cewa Kasar ta na da bukatar sadaukar da kai, matuKa, ga gudanar da
shugabanci na gari, da wadata harkokin tsaro ga jama’arta da kuma matsayinta, na
mai martaba, a fagen duniya.



“Yancin watsa labaru da fadar albarkacin baki, na kuma daga cikin ainihin ‘yancin
dan adam, da kuma zama mabudin gudanar da harkokin mulkin demokradiya.
Sassan watsa labaru, masu inganci, wata KwaKKwarar hanya ce, ta haskaka
hanyoyin tantaunawar jama’a, game da manyan al’amurran mulkin demokradiyyar
Nijeriya, ciki har da harkokin tsaron da kuma cin hanci da rashawa. Rufe bakin
manema labaru da masu sharhi game da harkokin siyasa da sauransu, ko dai ta
hanyar damKe su, ko tsare su, ko yi ma su barazana, ko kuma duk wani nau’i na
tayar da hankali, ba shi da makwafi, a harkokin mulkin demokradiyya. Mutunta
dokoki shine kan gaba, kuma dole ya faro daga bangaren gwamnati kanta.

Dole jama’ar Nijeriya su hada kan magance wadannan matsalolin, da tilasta wa
gwamnatin da suka zaba cewa, dole a tsame hannu ga yin katsalandan ga shika-
shikan harkokin mulkin demokradiya da kuma ‘yancin dan adam. Kalubalar da
Nijeriya ke fuskanta, ba ta tsaya a Arewacin Kasar ba, ko Kudu, ko ga Kirista ko ga
Musulmi, ko Igbo ko Hausa-Fulani ko kuma Yoruba. Wadannan wadansu
al’amurra ne dake ci wa dukan ‘yan Nijeriya tuwo, a Kwarya, al’amuran kuma da
suke bukatar da a hanzarta kulawa da su. Kamar yadda Dokta Martin Luther King,
Jr. ya bayyana, a lokacin jawabinsa na “I Have a Dream”, cewa, dole, dukan namiji
da mace, a kowane rukuni na zamantakewa, ya yi amfani da damar aiwatar da
“gagarumar bukatar da ake da ita, a yanzu.”

Ta hanyar kare ‘yancin da walwala kowane dan Nijeriya kuma, dole, gwamnatin
Nijeriya rika yanke shawara, don tabbatar da KoKarinta na harkokin tsaro ba tare da
ta takura ‘yancin dan adam ba. Dole ne, dukan wannan ‘yancin, ya kai ga kowa, ba
tare da wani jinsi, ko kabilanci, ko mace ko namiji ba, ko kuma wani ra’ayin siyasa
ko yare, ko da dai sauransu Kasar Amirka tana fatan abokanmu na Nijeriya, za su
mutunta ‘yan Kasarsu, ta hanyar gina wadansu gawurtattun cibiyoyin nuna
gaskiyar da za su kawo dukan wadatar da Kasar ke bukata, su kuma shimfida wani
tafarkin da tarayya da jihohi da Kananan hukumomi za su kasance suna da hakKin
nuna gaskiya.

Ta hanyar tabbatar da wannan ‘yancin ne, kadai, Nijeriya za ta bugi Kirjin samun
galabar albarkatunta da kuma mafi muhimmancin bai wa jama’arta zaman lafiya da
wadatar da suke bukata. Mabudin wannan al’amari, yanzu, shine a Kara nazarin
daukar Kwararan matakan magance wadansu manyan al’amurran da suka keta
‘yancin dan adam. Ta kuma wannan hanyar ne, Kasar Amirka za ta kasance
abokiya da kuma aminiyar Nijeriya.



